
Владимир Уйба восьтіс «Ми – Ыджыд Вермӧмлӧн наследникъяс» республиканскӧй благотворительнӧй марафон
Акциясӧ быд во котыртӧ Ветеранъяслӧн республиканскӧй сӧвет. Рака тӧлысь 15 лунӧ «Вермӧм» республиканскӧй оргкомитетлӧн заседание дырйи Коми Республикаса Юралысь Владимир Уйба юӧртіс марафон восьтӧм йылысь.
Заседание дырйи сёрнитісны 1941-1945 воясся Айму вӧсна Ыджыд тышын Вермӧмсянь 77 во тырӧм пасйыны дасьтысьӧм, ветеранъяслы отсалӧм да Айму дорйигӧн пӧгибнитӧмаяслысь паметь нэммӧдӧм серти дінмуса торъя мога уджтас лӧсьӧдӧм йылысь.
«Коронавирус вӧсна 2020 да 2021 воясӧ ми пасйим Вермӧм лунсӧ ёнджыкасӧ онлайн, дистанционнӧя. Таво вермас лоны, мый ми пасъям сійӧс важ ног, но колӧ видзӧдны эпидемиякӧд йитчӧм серпас вылӧ. Колӧ уджавны кыкнан сценарий серти да дасьтысьны республика да муниципалитетъяс тшупӧдын», – шуис Владимир Уйба.
Коми Республикаын Айму вӧсна Ыджыд тышса ветеранъяслы, тылса уджалысьяслы да «война кадся челядь» категория гражданалы сетӧны быдсикас отсӧг.
Быд во ветеранъяс да «война кадся челядь» категория граждана бурмӧдӧны дзоньвидзалуннысӧ «Максаковка» республиканскӧй шӧринын. Таво бара сетӧма сьӧм, медым ветеранъяс да пенсионеръяс бурдӧдчисны Киров обласьтса «Колос» санаторийын. Бӧръя 2 вонас путёвкасӧ сетӧма 1659 мортлы, 2022 воын вермас бурдӧдчыны нӧшта 630 сайӧ морт.
Таво «тылса уджалысьяс» категория гражданалы мынтӧмсӧ содтісны 1 сюрс шайтсянь 3 сюрс шайтӧдз.
Комиын Айму вӧсна Ыджыд тышса ветеранъяслы гортаныс дон босьттӧг сетӧны социальнӧй отсӧг. А тавосянь шуӧма, мый татшӧм отсӧгсӧ кутасны сетны «тылса уджалысьяс», «фашистскӧй лагеръясса узникъяс», «блокаднӧй Ленинградса олысьяс» категория гражданалы. 2022 воын отсӧгсӧ сетасны 528 мортлы. Вермӧм лун кежлӧ «война кадся челядь» категория гражданалы сетасны 3 сюрс шайт.
Республикаын бурмӧдӧны Айму вӧсна Ыджыд тышса ветеранъяслысь олан условиеяссӧ. 2008-2021 воясӧ федеральнӧй сьӧмкуд сьӧм тшӧт весьтӧ 770 ветеранлы сетӧма выль оланін. Дзоньталӧма Айму вӧсна Ыджыд тышса ветеранъяслысь 1906 патера да керка. Кызвыннас дзоньталӧны республиканскӧй сьӧмкудйысь сьӧм, мыйкӧ мында муниципальнӧй сьӧм да сьӧмкудйысь ӧтдор сьӧм вылӧ.
Коми Республика – Россияын дзик ӧти регион, кӧні сетӧны «война кадся челядьлы» оланін дзоньталӧм вылӧ сьӧм. Войнаса, уджвывса, Вооружённӧй Вынъясса да инӧд видзан органъясса ветеранъяслӧн (пенсионеръяслӧн) Коми республиканскӧй ӧтйӧза организацияӧн веськӧдлысь Людмила Жукова аттьӧаліс Коми Республикаса Юралысь Владимир Уйбаӧс сыысь, мый тайӧ могъяс вылӧ таво республиканскӧй сьӧмкудйысь шуӧма вичмӧдны 112,6 миллион шайт. Тайӧ сьӧм вылӧ кӧсйӧны дзоньтавны 650 сайӧ патера да олан керка. Сідзжӧ «война кадся челядь»  вермасны бурдӧдчыны ветеранъяслӧн госпитальын (водзджыксӧ налы татшӧм отсӧгсӧ эз сетлыны).
Оргкомитетлӧн заседание дырйи Коми Республикаса Юралысь восьтіс «Ми – Ыджыд Вермӧмлӧн наследникъяс» республиканскӧй благотворительнӧй марафон. Сійӧс быд во нуӧдӧ Ветеранъяслӧн республиканскӧй сӧвет. Марафон дырйи республикаса организацияяс да олысьяс чукӧртӧны сьӧм ветеранъяслӧн могъяс вылӧ. Тайӧ сьӧм вылӧ ньӧбӧны мебель, бытӧвӧй техника, отсалӧны сьӧмӧн ветеранъяслы, выльмӧдӧны война дырйи усьӧмаяслы памятникъяс да монументъяс.
Благотворительнӧй марафон сетӧ позянлун республикаса быд олысьлы отсавны налы, кодъяс шедӧдісны Ыджыд Вермӧм, федеральнӧй да республика тшупӧдъясын урчиттӧм отсалан мераяс дорӧ содтӧд бурмӧдны ветеранъяслысь олӧмсӧ.
«Ми торйӧн уджалам сы вылын, медым лӧсьӧдны миян ветеранъяслы бур олӧм. Регионса Веськӧдлан котырлы колӧ зіля збыльмӧдны ветеранъяс, тылса уджалысьяс, «война кадся челядь» категория граждана серти социальнӧй кӧсйысьӧмъяссӧ. Колӧ тӧждысьны на вӧсна оз сӧмын праздникъяс дырйи, но и быдлунъя олӧмын», –  оргкомитетлысь заседание сигӧртігӧн шуис Владимир Уйба.
*** Коми Республикаын пасйӧма Айму вӧсна Ыджыд тышса 2 338 ветеран, 1728 «тылса уджалысь» да «война кадся челядь» категорияысь 27 361 гражданин.

Владимир Уйба дал старт республиканскому благотворительному марафону «Мы – наследники Великой Победы»
Акцию ежегодно организует Республиканский Совет ветеранов. О её начале в этом году Глава Республики Коми Владимир Уйба объявил 15 марта на заседании Республиканского оргкомитета «Победа».
На заседании рассмотрены вопросы подготовки к празднованию 77-й годовщины Победы в Великой Отечественной войне 1941-1945 годов, оказания мер поддержки ветеранам и разработки региональной целевой программы по увековечению памяти погибших при защите Отечества. 
«К сожалению, из-за коронавируса празднование Дня Победы в 2020 и 2021 годах проводилось в основном онлайн, дистанционно. В этом году высока вероятность, что мы вернёмся к привычному формату, но всё будет зависеть от эпидемиологической обстановки. В любом случае надо проработать оба сценария и подготовить праздничные мероприятия как на республиканском, так и на муниципальном уровнях», - сказал Владимир Уйба. 
В Республике Коми ветеранам Великой Отечественной войны, труженикам тыла и гражданам категории «дети войны» оказывается всесторонняя поддержка. 
Ежегодно ветераны и граждане категории «дети войны» проходят оздоровление в республиканском центре «Максаковка». В этом году снова выделены средства на оздоровление ветеранов и пенсионеров на базе санатория «Колос» Кировской области. За 2 предыдущих года путёвками были обеспечены 1659 человек, в 2022 году смогут оздоровиться более 630 человек. 
В этом году увеличится размер денежной выплаты для граждан категории «труженики тыла» с 1 тысячи до 3 тысяч рублей. 
В Коми ветераны Великой Отечественной войны получают бесплатное социальное обслуживание на дому. А с этого года решён вопрос о предоставлении такого вида поддержки гражданам категорий «труженики тыла», «узники фашистских лагерей», «жители блокадного Ленинграда». В 2022 году помощь получат 528 человек. Ко Дню Победы граждане категории «дети войны» получат выплату 3 тысячи рублей. 
В республике проводится работа по улучшению жилищных условий ветеранов Великой Отечественной войны. За 2008-2021 годы за счёт средств федерального бюджета 770 ветеранов получили новое жильё. Отремонтировано 1906 квартир и домов ветеранов Великой Отечественной войны. Ремонт проводится в основном за счёт средств республиканского бюджета и частично за счёт муниципальных средств и внебюджетных источников. 
Республика Коми – единственный регион в России, где выделяются средства на ремонт жилых помещений «детей войны». Председатель Коми республиканской общественной организации ветеранов (пенсионеров) войны, труда, Вооруженных Сил и правоохранительных органов Людмила Жукова поблагодарила Главу Республики Коми Владимира Уйба за решение выделить на эти цели в этом году из регионального бюджета 112,6 млн рублей. На эти деньги запланировано отремонтировать более 650 квартир и жилых домов. Также «дети войны» получили право на лечение в госпитале ветеранов (ранее им такая поддержка не оказывалась). 
В ходе заседания оргкомитета Глава республики дал старт республиканскому благотворительному марафону «Мы – наследники Великой Победы», который ежегодно проводит Республиканский Совет ветеранов. В ходе марафона организации и жители республики жертвуют посильные для них суммы на нужды ветеранов. На эти деньги приобретается мебель, бытовая техника, оказывается материальная помощь ветеранам, реставрируются памятники и монументы павшим в годы войны. 
Благотворительный марафон – это возможность для каждого жителя республики проявить личную заботу о тех, кто ковал Великую Победу, внести свою лепту в обеспечение достойных условий жизни ветеранов дополнительно к тем мерам поддержки, которые предусмотрены на федеральном и республиканском уровнях. 
«Создание достойного уровня жизни для наших ветеранов – вопрос, который взят на особый контроль. Правительству региона необходимо оперативно выполнять все взятые на себя социальные обязательства в отношении ветеранов, тружеников тыла, граждан категории «дети войны». Очень важно обеспечить им заботу и комфорт не только во время проведения праздничных мероприятий, но и в повседневной жизни», - сказал в завершение заседания оргкомитета Владимир Уйба. 
*** В Республике Коми зарегистрировано 2 338 ветеранов Великой Отечественной войны, 1728 «тружеников тыла» и 27 361 гражданин категории «дети войны».

